
Hanes Y Pasg: 

(Cofiwch bod croeso i chi addasu’r geiriau a’r dafodiaith i’ch siwtio )
[Mae’r clip ffilm sy’n cyd-fynd â’r sgript yn para am 4.24 munud. Mae’n rhoi crynodeb o fywyd Iesu ar y ddaear, ei groeshoelio, ei farwolaeth ar y groes a’i atgyfodiad. Bydd angen sgrin ac offer sain effeithiol.]
· Wyddoch chi fod gan bob diwrnod arwyddocâd arbennig i rywun? Er enghraifft,  Mawrth 1af – dydd Gŵyl Dewi; Mawrth 2ail – dathlu premiere y ffilm ‘King Kong’ ym 1933; ar Fawrth 3ydd 1931  penderfynwyd mai’r Star Spangled Banner  fyddai anthem genedlaethol America. Mae bob dydd yn sbesial i rywun.
· Wedi dweud hyn, mae rhai dyddiadau sy’n rhaid eu cofio os dych chi eisiau mwynhau bywyd: Sul y Mamau – cofiwch y cerdyn a’r blodau. Sul y Tadau – beth am gynnig brecwast yn y gwely?

· Penblwyddi pawb yn eich teulu – cofiwch y cardiau a’r anrhegion. Penblwyddi ein ffrindiau – cofiwch ddweud pen-blwydd hapus!

· Mae’n rhaid cael calendr weithiau i nodi pa ddyddiadau sy’n bwysig i ni -  apwyntiadau  deintyddol; sbectol newydd; arholiad piano; Eisteddfod yr Urdd neu arholiad TGAU allanol. Mae llawer o’r dyddiadau’n bwysig i ni’n unig, ond weithiau, fel ‘9/11’, mae na ddyddiad sy’n canu cloch gyda miliynau o bobl drwy’r byd i gyd.
· Er fod union ddyddiad y Pasg yn newid o flwyddyn i flwyddyn, mae yna enwau arbennig ar y diwrnodiau sy’n nodi’r gwahanol ddigwyddiadau. Ar ddydd Gwener y Groglith mae Cristnogion ar draws y byd yn cofio am farwolaeth Iesu ar y groes, ac ar Sul y Pasg mae nhw’n dathlu bod Iesu wedi dod yn ôl yn fyw – Sul yr Atgyfodiad!
· Mae ganddon ni glip ffilm byr i ddangos i chi, sy’n rhoi hanes y Pasg. [Dangos y clip ffilm]
· Dyma rai adnodau o’r Beibl sy’n sôn am yr hanes: 

Rydyn ni i gyd wedi crwydro fel defaid — pob un wedi mynd ei ffordd ei hun; ond mae'r ARGLWYDD wedi ei gosbi e am ein pechod ni i gyd. [Eseia 53]
Dwedodd Iesu wrthi, “Fi ydy'r atgyfodiad a'r bywyd. Bydd pawb sy'n credu ynof fi yn dod yn fyw, er iddyn nhw farw; a bydd y rhai sy'n fyw ac yn credu ynof fi ddim yn marw go iawn.[Ioan 11]
· Gweddïwn: Ein Tad, diolch i Ti am y Pasg, ac am lawenydd yr atgyfodiad. Diolch i Ti am Iesu, am ei aberth ar y groes a’i gariad mawr tuag atom ni. Helpa ni i gofio gwir ystyr y Pasg eleni. Amen.  

